
KIRISH

Dissertatsiya mavzusining asoslanishi va uning dolzarbligi. Jahon 

amaliyotida milliy iqtisodiyotning ishlab chiqarish salohiyatini oshirish va 

barqarorligini ta’minlash maqsadida integratsiyalashgan korporativ tuzilmalarning 

bir turi boMgan moliya-sanoat guruhlarining tashkil etilishi muhim o‘rin tutmoqda. 

Zamonaviy moliya-sanoat tuzilmalari, shubhasiz, mamlakatda va jahonda yirilc 

iqtisodiy hamda moliyaviy institutlarga aylanishi mumkin. Ulaming milliy va jahon 

iqtisodiyotiga qo'shayotgan hissasi yangi iqtisodiy hududning tashkil topishida, 

sanoat ishlab chiqarishi va moliya bozorlari rivojlanishida muhim ahamiyatga ega. 

Yevropa komissiyasi va United Nations Conference on Trade and Development 

(BMTning savdo va taraqqiyot konferensiyasi) ma’lumotlariga ko‘ra xalqaro 

savdoning qariyb yarmi yirik integratsiyalashgan tuzilmalar hissasiga to‘g‘ri keladi. 

Yirilc moliya-sanoat guruhlarining yillik aylanmasi dunyoning ko'plab mamlakatlari 

yalpi ichlci mahsuloti hajmidan oshib ketadi. Shuningdek, rivojlangan va 

rivojlanayotgan mamlakatlardagi sanoat ishlab chiqarishining va ish bilan band 

boTgan aholining asosiy qismi aynan mazkur tuzilmalar hissasiga to4g4ri keladi1.

Jahon amaliyotida banklar mablag‘larining lcatta qismi yuqori texnologiyali 

va ilmiy sig'imli ishlab chiqarishlarni tashkil etish, eksportga mo'ljallangan sanoat 

tarmoqlarini rivojlantirishga yo‘naltiriladi, bu esa, o4z navbatida sanoat 

tarmoqlarida yangi loyihalarni amalga oshirishga hamda iqtisodiyotning 

innovatsion salohiyatini va raqobatbardoshligini oshirishga xizmat qiladi. 

Shuningdek, milliy iqtisodiyotda ishlab chiqarish samaradorligini oshirish va 

uzluksizligini ta’minlash, barqaror iqtisodiy taraqqiyotni qo4llab-quvvatlash uchun 

moliyaviy institutlar hamda ishlab chiqarish korxonalari o4rtasida mustahkam 

aloqalarning o'rnatilishi natijasida yuzaga keluvchi mukammal integratsiyalashgan 

tizimlarni shakllantirish maqsadga muvofiq. Chunki, jahon iqtisodiyoti 

globallashuvi sharoitida milliy iqtisodiyotda faoliyat yuritayotgan sub’ektlaming 

yuqori darajadagi raqobatbardoshligini ta’minlash lozim. Buning uchun moliya 

va sanoat kapitali integratsiyasini kuchaytirish, yuqori integratsiyalashgan

1 European Commission. (2016). Innovation Policy. Retrieved from: http://ec.europa.eu.; http://unctad.org.

